REPUBLIKA E SHQIPERISE

ENTI RREGULLATOR | ENERGJISE

Miratuar me vendimin e bordit t¢ ERE-s Nr. 308, Daté 26.10.2026

PROJEKT-RREGULLORE
PER NDRYSHIMIN E FURNIZUESIT TE ENERGJISE ELEKTRIKE

PJESA |
DISPOZITA TE PERGJITHSHME

Neni 1
Obijekti

Kjo rregullore pércakton kushtet, rregullat dhe procedurat pér ndryshimin e furnizuesit té
energjisé elektrike nga klienti fundor, si dhe té drejtat dhe detyrimet e klientit fundor, té
furnizuesit aktual, té furnizuesit té ri dhe té operatorit té sistemit me té cilin éshté i lidhur
Klienti fundor. Procedura zhvillohet né ményré té digjitalizuar, népérmjet platformés
elektronike té ndryshimit té furnizuesit, t& administruar nga operatori pérkatés i sistemit,
sipas pércaktimeve té késaj rregulloreje.

Neni 2
Qéllimi dhe fusha e zbatimit

1. Qéllimi i késaj rregulloreje éshté garantimi i sé drejtés sé klientit fundor pér té zgjedhur
dhe pér té ndryshuar furnizuesin, pércaktimi i hapave té procedurés, i afateve dhe i
pérgjegjésive té paléve, si dhe sigurimi i trajtimit jodiskriminues té klientéve pér sa u pérket
kostos, pérpjekjes dhe kohés.

2. Kjo rregullore zbatohet pér klientét fundoré té lidhur né sistemin e transmetimit ose né
sistemin e shpérndarjes, pérfshiré rastet kur klienti jofamiljar, né pérputhje me legjislacionin
né fuqi, furnizohet nga mé shumé se njé furnizues.

Neni 3
Baza ligjore

Kjo rregullore mbéshtetet né:

a) ligjin nr. 59/2026, “Pér sektorin e energjisé elektrike”, ve¢anérisht n€ nenet 19, 100, 101,
109, 111, 112 dhe 117 té tij;

b) ligjin nr. 44/2015, “Kodi 1 Procedurave Administrative i Republikés s€¢ Shqipérisé”, té
ndryshuar;

¢) ligjin nr. 9902, daté 17.04.2008, “Pér mbrojtjen e konsumatoréve”, t€ ndryshuar;
¢) ligjin nr. 124/2024, “Pér mbrojtjen e t& dhénave personale”;

d) Kodin e Transmetimit;

dh) Kodin e Shpérndarjes;
e) Kodin e Matjes;
€) aktet e tjera nénligjore dhe rregullatore t& miratuara né zbatim té ligjit nr. 59/2026.

Neni 4
Pérkufizime

1. Pér géllime té késaj rregulloreje, termat e méposhtém kané kéto kuptime:

a) “Dité” &shté dité kalendarike, pérveg rasteve kur kjo rregullore pércakton shprehimisht
dité pune.

b) “ERE” &shté Enti Rregullator i Energjisé, autoriteti rregullator i sektorit t€ energjisé
elektrike dhe té gazit natyror.

¢) “Furnizues” &shté shoqéria e licencuar pér ushtrimin e veprimtaris€ s€ furnizimit me
energji elektrike.

¢) “Furnizues aktual” €shté furnizuesi g€ furnizon klientin fundor deri n€ datén e pérfundimit
té procedurés sé ndryshimit té furnizuesit.

d) “Furnizues i mundésisé s€ fundit” &shté furnizuesi i caktuar né pérputhje me nenet 109
dhe 110 té ligjit nr. 59/2026.

dh) “Furnizues i ri” €shté furnizuesi i zgjedhur nga klienti fundor, me t& cilin klienti synon
té lidhé kontraté té re furnizimi.

e) “Klient familjar” éshté klienti g€ blen energji elektrike vetém pér konsumin e tij familjar,
pa pérfshiré konsumin pér veprimtari tregtare ose profesionale.

€) “Klient fundor” €shté klienti q€ blen energji elektrike vetém pér pérdorim vetjak.

f) “Kodi 1 klientit pér ndryshimin e furnizuesit” éshté kodi ose identifikuesi unik qé pérdoret
pér identifikimin e klientit dhe/ose té pikés sé furnizimit né procedurén e ndryshimit té
furnizuesit.

g) “Ndérmarrje mikro dhe e vogél” €shté ndérmarrja e klasifikuar si e till€ sipas legjislacionit
né fuqi.

gj) “Operator i sistemit” &shté OST-ja ose OSSH-ja, sipas sistemit me té cilin éshté i lidhur
Klienti fundor.

h) “OSSH” &éshté operatori 1 sistemit t&€ shpérndarjes.
1) “OST” éshté operatori 1 sistemit t& transmetimit.

) “Piké furnizimi” éshté pika e lidhjes s€ klientit fundor me sistemin e transmetimit ose té
shpérndarjes, sipas rastit.

k) “Platformé elektronike” €shté sistemi elektronik, i administruar nga OST-ja ose OSSH-
ja, sipas sistemit me té cilin éshté i lidhur klienti, népérmjet té cilit regjistrohet,
administrohet, komunikohet dhe gjurmohet procedura e ndryshimit té furnizuesit.

1) “Proces teknik i ndryshimit” &shté procesi qé kryhet nga operatori i sistemit pér realizimin
teknik té ndryshimit té furnizuesit né regjistrat dhe né sistemet pérkatése, pas plotésimit té
kushteve té nevojshme.

2. Termat e tjeré té pérdorur né kété rregullore kané kuptimin e pércaktuar né ligjin nr.
59/2026 dhe né aktet nénligjore té miratuara né zbatim té tij.

Neni 5
E drejta pér té ndryshuar furnizuesin dhe kushtet financiare

1. Cdo klient fundor ka té drejté té zgjedhé dhe té ndryshojé furnizuesin, sipas kushteve té
pércaktuara né legjislacionin né fugi dhe né kontratén e furnizimit.

2. Ndryshimi i furnizuesit kryhet pa kosto shtesé pér klientin, me pérjashtim té tarifés sé
pérfundimit té parakohshém té kontratés, e cila mund té zbatohet vetém né kushtet e nenit
111, pika 3, té ligjit nr. 59/2026.

3. Klientét familjaré dhe ndérmarrjet mikro dhe té vogla nuk ngarkohen me tarifa té lidhura
me ndryshimin e furnizuesit.

4. Pér Klientét e tjeré, tarifa e pérfundimit té parakohshém mund té zbatohet vetém kur
kontrata me ¢mim fiks dhe me afat té caktuar e parashikon shprehimisht, tarifa éshté
komunikuar garté para lidhjes sé kontratés, éshté proporcionale dhe nuk e tejkalon humbjen
e drejtpérdrejté ekonomike té furnizuesit. Zbatimi i saj u nénshtrohet rregullave dhe
metodologjisé sé miratuar paraprakisht nga ERE-ja.

5. Furnizuesi aktual vazhdon furnizimin e klientit deri né pérfundimin e procedurés sé
ndryshimit té furnizuesit.

PJESA I
PROCEDURA E NDRYSHIMIT TE FURNIZUESIT

Neni 6
Fillimi i procedurés dhe paragitja e kérkesés

1. Procedura e ndryshimit té furnizuesit administrohet népérmjet platformés elektronike té
operatorit pérkatés té sistemit, pérkatésisht platformés sé administruar nga OSSH-ja pér
Klientét e lidhur né sistemin e shpérndarjes dhe platformés sé administruar nga OST-ja pér
klientét e lidhur né sistemin e transmetimit. Kjo dispozité nuk cenon té drejtén e klientit
fundor pér ta paragitur kérkesén né formé shkresore prané operatorit pérkatés té sistemit, i
cili e regjistron até né platformé.

2. Kérkesa mund té paraqgitet nga klienti ose, mbi bazén e autorizimit té tij, népérmjet
furnizuesit té ri. Autorizimi i klientit dokumentohet dhe ruhet né pérputhje me legjislacionin
pér mbrojtjen e té dhénave personale.

3. Platforma mundéson identifikimin e klientit, té pikés sé furnizimit dhe té furnizuesit
aktual, si dhe regjistrimin e furnizuesit té ri, té datés sé kérkesés, té statusit té procedurés, té
komunikimeve dhe té vendimeve té marra gjaté procedurés.

4. Kérkesa pérmban té paktén: kodin unik té identifikimit té pikés sé furnizimit ose kodin e
Klientit pér ndryshimin e furnizuesit, t& dhénat e identifikimit té klientit, furnizuesin e
zgjedhur, deklaratén ose autorizimin e klientit, si dhe t& dhénat e nevojshme pér pérpunimin
e kérkesés.

5. Operatorét e sistemit publikojné né platformén pérkatése formularin elektronik dhe fushat
e detyrueshme té aplikimit. Nuk kérkohet paraqgitja e té njéjtit informacion né formé
shkresore, kur ky informacion éshté regjistruar dhe verifikuar né platformé.

Neni 7
Verifikimi i detyrimeve ndaj furnizuesit aktual

1. Pas regjistrimit té kérkesés, furnizuesi aktual verifikon né platformé gjendjen e detyrimeve
té Klientit dhe statusin e kontratés.

2. Ekzistenca e detyrimeve ndaj furnizuesit aktual nuk pérbén, né vetvete, pengesé pér
ndryshimin e furnizuesit, kur plotésohet njéri nga kushtet e méposhtme:

a) klienti ka shlyer detyrimet ndaj furnizuesit aktual;

b) klienti ka lidhur me furnizuesin aktual marréveshje pér shlyerjen me késte té detyrimeve
té papaguara;

c) ekziston njé marréveshje ndérmjet furnizuesit aktual dhe furnizuesit té ri, sipas sé cilés
furnizuesi i ri merr pérsipér detyrimet e papaguara té klientit.

3. Furnizuesi aktual nuk mund ta refuzojé ndryshimin e furnizuesit pér arsye té ndryshme
nga ato gé lejohen nga ligji nr. 59/2026 dhe nga kjo rregullore.

4. Cdo refuzim regjistrohet né platformé dhe éshté i arsyetuar, me pércaktimin e bazés ligjore
dhe faktike. Platforma ua vé kété informacion né dispozicion klientit dhe furnizuesit té ri.

Neni 8
Roli dhe detyrimet e furnizuesit té ri

1. Furnizuesi i ri duhet té jeté i licencuar dhe té pérmbushé kushtet e pjesémarrjes né treg
dhe té pérgjegjésisé pér balancimin, sipas legjislacionit dhe rregullave té tregut.

2. Furnizuesi i ri paraget né platformé konfirmimin e pranimit té klientit dhe
dokumentacionin e nevojshém pér realizimin e furnizimit, pérfshiré kontratén e furnizimit.

3. Furnizuesi 1 r1 nuk mund t’1 kérkoj€ klientit dokumente ose t€ dhéna qé jan€ tashmé té
disponueshme né platformé ose qé mund té verifikohen nga operatori i sistemit né sistemet
pérkatése, pérveg rasteve kur kérkesa éshté e nevojshme pér identifikimin, pér autorizimin
ose pér pérmbushjen e njé detyrimi ligjor.

4. Furnizuesi i ri éshté pérgjegjés pér saktésiné e té dhénave dhe té dokumenteve gé paraget
né platformé.

Neni 9
Roli i operatorit té sistemit dhe administrimi i platformés

1. Operatori i sistemit me té cilin éshté i lidhur klienti administron platformén elektronike
dhe garanton funksionimin e saj pér regjistrimin, verifikimin, komunikimin dhe pérfundimin
e procedurés sé ndryshimit té furnizuesit.

2. Operatori i sistemit verifikon té dhénat teknike dhe té dhénat e identifikimit té pikés sé
furnizimit, sipas té dhénave gé administron.

3. Komunikimet ndérmjet operatorit té sistemit, furnizuesit aktual dhe furnizuesit té ri
kryhen népérmjet platformés. Data dhe ora e ¢do veprimi regjistronen automatikisht né
platformé dhe shérbejné pér llogaritjen e afateve.

4. Operatori i sistemit nuk vleréson kushtet ekonomike té kontratés sé furnizimit dhe nuk
ndérhyn né marrédhénien kontraktore ndérmjet klientit dhe furnizuesit, pérvec rasteve kur
njé veprim i tillé kérkohet shprehimisht nga ligji ose nga kjo rregullore.

5. Cdo komunikim jashté platformés, gé lidhet me hapat proceduralé, pasqyrohet né
platformé.

Neni 10
Afatet e procedurés

1. Ndryshimi i furnizuesit pérfundon brenda afatit maksimal prej 3 (tre) javésh nga data e
kérkesés sé klientit, né pérputhje me nenin 111, pika 7, té ligjit nr. 59/2026.

2. Operatori i sistemit, furnizuesi aktual dhe furnizuesi i ri i organizojné veprimet e tyre né
ményré qé procedura té pérfundojé brenda afatit té pércaktuar né pikén 1 té kétij neni.

3. Procesi teknik i ndryshimit té furnizuesit nuk zgjat mé shumé se 24 (njézet e katér) oré,
pasi té jené plotésuar kushtet pér realizimin e ndryshimit dhe té jeté pércaktuar data e efektit
té kontratés sé re.

4. Platforma evidenton datén e fillimit té procedurés, afatet pér cdo veprim, datén e miratimit
ose té refuzimit, datén e ndryshimit teknik dhe datén e hyrjes né fuqi té kontratés sé re.

5. Mosveprimi i njé pale brenda afatit té€ pércaktuar né platformé nuk mund té pérdoret pér
té zgjatur né ményreé té pajustifikuar afatin maksimal té pércaktuar né pikén 1 té kétij neni.

Neni 11
Pérfundimi i procedurés dhe data e ndryshimit

1. Procedura konsiderohet e pérfunduar kur operatori i sistemit regjistron né platformé
realizimin e ndryshimit té furnizuesit dhe datén e hyrjes né fuqi té kontratés sé re.

2. Nga data e ndryshimit, kontrata e furnizimit me furnizuesin e ri prodhon efekte juridike,
ndérsa kontrata me furnizuesin aktual pushon sé prodhuari efekte pér furnizimin pas késaj
date, pa cenuar detyrimet e lindura deri né datén e ndryshimit.

3. Furnizuesi aktual dhe furnizuesi i ri kryejné, secili pér periudhén pérkatése té furnizimit,
llogaritjet dhe faturimin pérfundimtar, né pérputhje me té dhénat e matjes dhe me rregullat
né fuqi.

4. Klienti fundor ka té drejté té marré informacionin pér konsumin dhe faturén e mbylljes sé
[logarisé jo mé voné se 20 (njézet) dité nga data e ndryshimit té furnizuesit.

Neni 12
Té dhénat e matjes dhe transferimi i informacionit

1. Operatori i sistemit i vé né dispozicion furnizuesit té ri té dhénat teknike dhe té dhénat e
matjes gé jané té nevojshme pér fillimin e furnizimit, né pérputhje me Kodin e Matjes, me
kodet e rrjetit dhe me legjislacionin pér mbrojtjen e té dhénave personale.

2. Té dhénat e transmetuara identifikojné garté periudhén sé cilés i referohen dhe, kur éshté
e nevojshme, ndajné konsumin deri né datén e ndryshimit nga konsumi pas késaj date.

3. Operatorét e sistemit dhe furnizuesit ruajné gjurmén elektronike té veprimeve té kryera
né platformé dhe té dhénat pérkatése, né pérputhje me detyrimet ligjore pér ruajtjen e té
dhénave.

Neni 13
Ndryshimi i furnizuesit pér klientét me mé shumé se njé furnizues

1. Klienti fundor mund té keté mé shumé se njé furnizues kur plotésohen kushtet teknike dhe
té matjes té pércaktuara né legjislacion dhe né kodet e rrjetit.

2. Kur pér furnizimin e klientit kérkohet pércaktimi i njé pale pérgjegjése pér balancimin, ky
pércaktim realizohet né pérputhje me rregullat e balancimit dhe me marréveshjet pérkatése.

3. Procedura e ndryshimit té furnizuesit pér secilén piké furnizimi regjistrohet né platformén
e operatorit pérkatés dhe nuk mund té krijojé pengesa administrative té pajustifikuara pér
Klientin.

Neni 14
Skemat kolektive té ndryshimit té furnizuesit

1. Klientét familjaré, si dhe ndérmarrjet mikro dhe té vogla, kané té drejté té marrin pjesé né
skemat kolektive té ndryshimit té furnizuesit.

2. Operatorét e sistemit dhe furnizuesit zbatojné procedurat e nevojshme pér funksionimin e
kétyre skemave népérmjet platformés elektronike, duke garantuar mbrojtjen e klientéve dhe
shmangien e barrierave administrative té pajustifikuara.

3. Zbatimi i skemave kolektive nuk mund té krijojé kufizime, kosto ose kérkesa shtesé pér
klientét, pértej atyre té parashikuara nga ligji dhe nga aktet rregullatore né fugi.

Neni 15
Furnizuesi i mundésisé sé fundit

1. Furnizuesi i mundésisé sé fundit furnizon klientét gé mbeten pa furnizues né rastet e
pércaktuara né nenin 109 té ligjit nr. 59/2026, pérkatésisht kur furnizuesi i méparshém éshté
né kushtet e paaftésisé paguese ose né proces falimentimi, kur licenca i éshté hequr ose i
éshté pezulluar pérkohésisht, ose kur Klienti nuk ka arritur té gjejé njé furnizues né treg.

2. Transferimi drejt furnizuesit t¢ mundésisé sé fundit ose prej tij kryhet népérmjet
platformés sé operatorit pérkatés té sistemit, né pérputhje me rregullat e miratuara nga ERE-
ja dhe me kushtet e pércaktuara né nenin 109 té ligjit nr. 59/2026.

3. Pér procedurat, afatet, t¢ dhénat dhe kushtet kontraktore té furnizimit nga furnizuesi i
mundésisé sé fundit zbatohen edhe aktet e posacme té ERE-s pér kété veprimtari.

PJESA 11
MBROJTJA E TE DHENAVE, ANKESAT DHE FUNKSIONIMI | PLATFORMES

Neni 16
Mbrojtja e té dhénave dhe gjurmueshméria

1. Té gjitha té dhénat e pérpunuara gjaté procedurés pérdoren vetém pér géllimet e
ndryshimit té furnizuesit dhe pér pérmbushjen e detyrimeve ligjore e rregullatore.

2. Platforma siguron autentifikimin e pérdoruesve, kontrollin e aksesit, regjistrimin e
veprimeve dhe gjurmueshmériné e komunikimeve dhe té vendimeve té marra gjaté
procedurés.

3. ERE-ja ka akses, si pérdorues i autorizuar, né té dhénat dhe né informacionin e
disponueshém né platformé, pérfshiré té dhénat pér aplikimet, statusin dhe ecuriné e
procedurave, komunikimet, vendimet, afatet, ndryshimet e realizuara dhe té dhénat e tjera té
regjistruara né platformé, né masén e nevojshme pér ushtrimin e funksioneve dhe té
kompetencave té saj ligjore dhe rregullatore.

4. Aksesi i ERE-s realizohet népérmjet kredencialeve té posacme té pérdoruesit dhe
mundéson konsultimin, monitorimin dhe gjurmimin e procedurave, pa cenuar integritetin e
té dhénave dhe pa i dhéné ERE-s té drejtén e ndryshimit té té dhénave té regjistruara nga
palét.

5. Pérpunimi dhe ruajtja e té dhénave béhen né pérputhje me legjislacionin né fugi pér
mbrojtjen e té dhénave personale dhe me kérkesat e sigurisé sé informacionit.

Neni 17
Ankesat dhe procedimi administrativ

1. Cdo ankesé gé lidhet me procedurén e ndryshimit t€ furnizuesit mund t’i paraqitet ERE-
s, né pérputhje me legjislacionin dhe me rregullat procedurale né fugi.

2. Ankesa nuk pezullon afatin pér ndryshimin e furnizuesit dhe/ose hyrjen né fuqgi té
kontratés sé re té furnizimit, pérveg rasteve kur ligji ose njé vendim i ERE-s parashikon
ndryshe.

3. Paragitja e ankesés nuk cenon té drejtén e klientit pér té marré informacionin dhe té dhénat
gé lidhen me statusin e procedurés né platformé.

4. ERE-ja ka té drejté té nisé kryesisht procedim administrativ ndaj operatorit té sistemit,
furnizuesit aktual ose furnizuesit té ri, kur konstaton ose disponon té dhéna pér shkelje té
dispozitave té késaj rregulloreje, té afateve, detyrimeve dhe procedurave té pércaktuara pér
ndryshimin e furnizuesit, si dhe té detyrimeve té tjera ligjore dhe rregullatore gé lidhen me
kété proces. Procedimi administrativ zhvillohet né pérputhje me legjislacionin né fuqi dhe
me kompetencat e ERE-s, pa gené e nevojshme paragitja paraprake e njé ankese nga klienti
fundor.

Neni 18
Detyrimet pér funksionimin e platformés

1. OST-ja dhe OSSH-ja sigurojné qé platformat e tyre pér ndryshimin e furnizuesit té
mundésojné, sé paku:

a) regjistrimin e aplikimit;

b) identifikimin e paléve;

¢) komunikimin elektronik ndérmjet paléve;
¢) verifikimin e statusit té detyrimeve;

d) regjistrimin e kontratés sé re;

dh) pércaktimin e datés sé ndryshimit;

e) regjistrimin e veprimeve teknike;

€) njoftimet automatike;

f) gjenerimin e historikut té procedurés.

2. Platformat sigurojné trajtim té barabarté té furnizuesve dhe nuk krijojné pengesa teknike
ose administrative gé cenojné té drejtén e klientit pér té ndryshuar furnizuesin.

3. Cdo ndérprerje e platformés gé ndikon né llogaritjen ose né pérmbushjen e afateve
dokumentohet dhe trajtohet sipas procedurés sé administrimit té incidenteve té platformés.
Operatorét e sistemit njoftojné ERE-n pér ndérprerjet g¢ mund té ndikojné né pérmbushjen
e afatit maksimal ligjor.

PJESA IV
DISPOZITA KALIMTARE DHE PERFUNDIMTARE

Neni 19
Rishikimi dhe ndryshimi i rregullores

Kjo rregullore rishikohet dhe ndryshohet me vendim té Bordit t¢ ERE-s.

Adresa: Rruga “Irfan Tomini”, Njésia Administrative Nr.7, Tel: +355 45 620 820, +355 45 620 821,

Neni 20
Dispozita kalimtare

1. Procedurat e ndryshimit té furnizuesit té filluara pérpara hyrjes né fuqi té késaj rregulloreje
pérfundojné sipas rregullave né fugi né datén e fillimit té tyre, pérvec rasteve kur zbatimi i
menjéhershém i njé dispozite té ligjit nr. 59/2026 éshté i detyrueshém.

2. Brenda [___] muajve nga hyrja né fuqgi e késaj rregulloreje, OST-ja dhe OSSH-ja i
pérshtatin platformat elektronike me kérkesat e késaj rregulloreje dhe i véné né dispozicion
ERE-s dokumentacionin pérkatés pér funksionalitetet e tyre.

Neni 21
Hyrja né fuqi

Kjo rregullore hyn né fugi pas botimit né Fletoren Zyrtare.

